
                                         Z A S T U P N I Č K O       P I T A NJ E

n/p predsjedavajućeg, gosp. Elmedin Konaković

Na žalost, moram priznati da niti jedan naziv ulice kao što je slučaj Hendekuše u MZ „Osjek“ ( Općina 
Ilidža) ne oslikava prirodu odnosa jedne lokalne zajednice prema elementarnim uslovima za život 
vlastitih stanovnika.

U pomenutom životnom prostoru, ako se tako i može nazvati, ne postoji kanalizaciona mreža, a 
prikupljanje fekalija iz domaćinstava se vrši u individualnim septičkim jamama, koje su uglavnom 
neadekvatne (improvizovane i procjedne).

Pražnjenje septičkih jama i odvoz sadržaja putem KJKP“VIK-a“ se vrši neredovno, jer pražnjenje 
građani moraju sami finansirati.

Iz tih razloga, uglavnom se fekalni sadržaj razljeva na okolno zemljište i u podzemlje.

Imajući u vidu činjenicu da je područje ravničarsko, da kod velikih kišnih padavina i plavi, ovako 
razljeveni fekalni sadržaj je rizičan i za vodovodnu mrežu kod prekida  vodosnabdjevanja i pojave 
kvarova.

Sve skupa predstavlja veliku opasnost za pojavu zaraznih i hidričnih oboljenja.

Prije samog pitanja, želim da se zahvalim građanima na strpljenju koje pokazuju činjenicom da u 21. 
vijeku, dok ljudi putuju u svemir, oni preskaču fekalije s vlastitom djecom pokušavajući izbjeći 
epidemiju zaraznih bolesti kao svakodnevnu opasnost.

Pitanje:
Postavljam pitanje odgovrnim u KJKP“VIK-u“, Općini Ilidža i Ministarstvu komunalne privrede, 
da li postoje projekti za izgradnju kanalizacije na ovom području (ako ne postoje kada će se 
raditi) i kad je planirana izgradnja kanalizacione mreže za ovo naselje (ulice Hendekuša) i 
priključenje domaćinstava?

